ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ ստացված առաջարկությունների

	
1. ՀՀ պաշտպանության նախարարություն
	19.12.2024

	
	ՊՆ/01/13699-2024

	
Նախագծի վերաբերյալ դիտողություններ և առաջարկություններ չկան:
	
Ընդունվել է ի գիտություն:

	
2. ՀՀ արտաքին հետախուզության ծառայություն
	18.12.2024

	
	231-2024

	
Նախագծի վերաբերյալ դիտողություններ և առաջարկություններ չկան:
	

Ընդունվել է ի գիտություն:

	3. ՀՀ արդարադատության նախարարության քրեակատարողական ծառայություն
	18.12.2024

	
	Ե/02/915-24

	
Նախագծի վերաբերյալ դիտողություններ և առաջարկություններ չկան:

	
Ընդունվել է ի գիտություն:

	
4. ՀՀ աշխատանքի և սոցիալական հարցերի նախարարություն
	26.12.2024

	
	ՆՄ//39702-2024

	
Նախագծի վերաբերյալ դիտողություններ և առաջարկություններ չկան:

	
Ընդունվել է ի գիտություն։

	
5. ՀՀ ազգային անվտանգության ծառայություն
	26.12.2024

	
	11/1763

	[bookmark: _Hlk187918504]Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի 1-ին կետի 1-ին ենթակետում առաջարկվում է «ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒՅԹՅԱՆ ՈՍՏԻԿԱՆՈՒԹՅԱՆ ԵՎ ՈՍՏԻԿԱՆՈՒԹՅՈՒՆՈՒՄ» բառերը փոխարինել «ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐԻՄԻՆՆԵՐՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒՅԹՅԱՆ ՈՍՏԻԿԱՆՈՒԹՅԱՆ ԵՎ ՈՍՏԻԿԱՆՈՒԹՅՈՒՆՈՒՄ» բառերով:

	Ընդունվել է։

	
6. ՀՀ պետական պահպանության ծառայություն
	19.12.2024

	
	19/3538

	
Նախագծի վերաբերյալ դիտողություններ և առաջարկություններ չկան:


	
Ընդունվել է ի գիտություն:

	
7. ՀՀ ֆինանսների նախարարություն
	27․01․2025

	
	01/11-1/1582-2025

	1․ Նախագծով կարգավորվում են ՀՀ ՆԳՆ կառուցվածքում  ոստիկանության համայնքային ոստիկանության գլխավոր վարչության ձևավորմամբ և քրեական ոստիկանության գլխավոր վարչության կառուցվածքային փոփոխությամբ պայմանավորված ծառայության առանձնահատկություններով պայմանավորված հավելումների տրամադրման իրավական հիմքերը։
Նախագծին կից հավելվածի 1-ին կետով սահմանված 33,069.0 դրամի չափով հավելումը՝ գործող իրավակարգավորմամբ սահմանվում է մարզային վարչության որոշակի պաշտոնների համար, սակայն փոփոխությամբ հավելում նախատեսվում է քրեական ոստիկանության գլխավոր վարչության ենթակա տարածքային ստորաբաժանումների բոլոր ծառայողների համար:
Այդ կապակցությամբ պարզաբանման կարիք ունի՝ արդյոք նշված փոփոխության արդյունքում շահառուների շրջանակը չի ընդլայնվում, եթե այո, ապա հարկ է բացահայտել դրա անհրաժեշտությունը և նպատակը, ինչպես նաև ներկայացնել հավելյալ ծախսերի ֆինանսական գնահատականն ու ֆինանսավորման աղբյուրը:






2․ Նախագծի 3-րդ և 4-րդ կետերով ամրագրվում է, որ հավելվածի որոշ կետերի գործողությունը տարածվում է 2024 թվականի օգոստոսի 14-ից և նոյեմբերի 1-ից հետո ծագած հարաբերությունների վրա՝ պայմանավորված ՀՀ ՆԳՆ կազմում գործող վարչությունների կանոնադրության՝ նշված ժամանակահատվածում հաստատման հանգամանքով:
Հարկ ենք համարում նշել, որ Նախագծի ընդունումից հետո անհրաժեշտություն է առաջանում վերահաշվարկել ՀՀ ՆԳՆ որոշ ծառայողների դրամական բավարարման չափերը և 2024 թվականի բյուջետային տարվա ընթացքում հավելումների գծով չվճարված գումարները հատկացնել 2025 թվականի ընթացքում, ինչի արդյունքում ընթացիկ տարում լրացուցիչ ֆինանսական ռեսուրսների անհրաժեշտություն կառաջանա, որի ֆինանսական գնահատականը և ֆինանսավորման աղբյուրը ևս բացահայտման կարիք ունեն:
Հաշվի առնելով վերոգրյալը՝ առաջարկում ենք Նախագիծը քննարկել համապատասխան պարզաբանումների և հավելյալ ծախսերի ու ֆինանսավորման աղբյուրի վերաբերյալ տեղեկատվության առկայության պարագայում:


3․Միաժամանակ, անհրաժեշտ է Նախագծով առաջարկվող լրացումներով և փոփոխություններով պայմանավորված՝ լրացուցիչ ծախսերի և եկամուտների ավելացումների կամ նվազեցումների վերաբերյալ տեղեկատվությունը հիմնավորման մեջ նշել հստակ՝ չօգտագործելով «էական» եզրույթը:

	Ընդունվել է ի գիտություն։

ՀՀ կառավարության 03․07․2014թ․ N 712-Ն որոշման (այսուհետ՝ Որոշում) 8-րդ հավելվածի․
 Ա բաժնի 1-ին կետով սահմանված է ՀՀ ոստիկանության Երևան քաղաքի և մարզային վարչությունների ենթակա տարածքային բաժինների օպերատիվ ծառայողների համար 33069 դրամ հավելում,
Գ բաժնի 6-րդ կետով սահմանված է ՀՀ ոստիկանության Երևան քաղաքի, մարզային վարչությունների օպերատիվ ծառայությունների ծառայողների համար 21164 դրամ հավելում։
       Կառուցվածքային փոփոխության արդյունքում Քրեական ոստիկանության գլխավոր վարչության Երևան քաղաքի, մարզային վարչությունները և նրանց ենթակա տարածքային բաժինները լուծարվել են, իսկ նոր սահմանված կառուցվածքի պայմաններում ոստիկանության օպերատիվ ծառայողներն իրենց ծառայությունը շարունակելու են միայն Քրեական ոստիկանության Երևան քաղաքի և մարզային վարչությունների կազմում՝ իրականացնելով նախկին տարածքային բաժինների օպերատիվ ծառայողներին բնորոշ գործառույթներ։  
       Ուստի նախագծով նախատեսվում է քրեական ոստիկանության գլխավոր վարչության ենթակա տարածքային ստորաբաժանումների (Երևան քաղաք և մարզեր) ծառայողների համար սահմանել 33069 դրամ։


Ընդունվել է ի գիտություն։

Նշված ժամկետների ընտրությունը պայմանավորված է Ոստիկանության համապատասխան ստորաբաժանումների կառուցվածքի փոփոխության և, ըստ այդմ, կանոնադրություններն ուժի մեջ մտնելու ժամկետներով։
Նախագծի ընդունումից հետո աշխատավարձի և դրան հավասարեցված վճարումների գծով տարեկան լրացուցիչ կպահանջվի շուրջ 150․5 մլն․ դրամ, որի վճարումը կիրականացվի ՀՀ ՆԳՆ-ին 2025 թվականի համար հատկացված բյուջետային միջոցներից։











Ընդունվել է։




	
8. ՀՀ արդարադատության նախարարություն
	04.02.2025

	
	[bookmark: _GoBack]/27.0.01/4487-2025

	1.	«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 4-րդ ենթակետով նախատեսվում է Հայաստանի Հանրապետության կառավարության 2014 թվականի հուլիսի 3-ի N 712-Ն որոշման (այսուհետ՝ Որոշում) 3.1-ին կետը շարադրել հետևյալ խմբագրությամբ՝
«Սույն որոշման N 8 հավելվածով սահմանված հավելումները չեն վճարվում հավելվածում նշված ստորաբաժանումների հերթապահ մասի, հերթապահ մասի (բաժնի և բաժանմունքի իրավունքով), հերթապահ ծառայության, հերթապահ ծառայության (բաժնի և բաժանմունքի իրավունքով), պարեկային ծառայության, օպերատիվ կառավարման կենտրոնի ծառայողներին, բացառությամբ՝ սույն հավելվածի «Ժ» «Հույժ գաղտնի» բաժնի աջակցող ծառայությունների ծառայողների։»:
Միաժամանակ, Նախագծի 1-ին կետի 5-րդ ենթակետի համաձայն՝ նախատեսվում է Որոշման 8-րդ հավելվածը շարադրել նոր խմբագրությամբ՝ համաձայն հավելվածի:
Այս առումով հարկ է նշել, որ Որոշման՝ նոր խմբագրությամբ շարադրվող 8-րդ հավելվածով (այսուհետ՝ Հավելված) սահմանվում են Հայաստանի Հանրապետության ներքին գործերի նախարարությունում ոստիկանության ծառայության, Ոստիկանությունում ծառայության առանձնահատկություններով պայմանավորված տրվող հավելումների առավելագույն չափերը, իսկ Հավելվածի 11-րդ և 14-րդ կետերը վերաբերում են Ոստիկանության պարեկային ծառայության համապատասխան պաշտոններ զբաղեցնող անձանց հավելումների չափերին: Ուստի, տվյալ դեպքում անհասկանալի է Նախագծի 1-ին կետի 4-րդ ենթակետով նախատեսվող՝ Որոշման 3.1-ին կետի նոր խմբագրության նպատակահարմարությունը, որի համաձայն՝ որոշման N 8 հավելվածով սահմանված հավելումները չեն վճարվում հավելվածում նշված ստորաբաժանումների պարեկային ծառայության ծառայողներին: 
Ելնելով վերոգրյալից՝ անհրաժեշտ է հաշվի առնել նաև «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:

	Ընունվել է:









	. 2.	Նախագծի՝ անցումային դրույթներ սահմանող 3-րդ և 4-րդ կետերի կարգավորումների համաձայն՝  
«3. Սույն որոշմամբ նոր խմբագրությամբ շարադրվող 8-րդ հավելվածի 2-4-րդ կետերի, 5-րդ կետի 3-րդ ենթակետի, 6-8-րդ կետերի գործողությունը տարածվում է 2024 թվականի օգոստոսի 14-ից հետո ծագած իրավահարաբերությունների վրա:
4.	Սույն որոշմամբ նոր խմբագրությամբ շարադրվող 8-րդ հավելվածի 1-ին կետի, 5-րդ կետի 1-ին և 4-րդ ենթակետերի, 9-րդ և 10-րդ կետերի, 13-րդ և 15-րդ կետերի, գործողությունը տարածվում է 2024 թվականի նոյեմբերի 1-ից հետո ծագած իրավահարաբերությունների վրա։»:
Այսինքն, Նախագծի 3-րդ և 4-րդ կետերով նախատեսվում է Հավելվածի՝ վերը նշված կետերին հետադարձ ուժ տալ:
Միաժամանակ, Նախագծին կից ներկայացված հիմնավորմամբ Նախագծի 3-րդ և 4-րդ կետերում նշված դրույթներին կոնկրետ ամսաթվերով հետադարձ ուժ տալու վերաբերյալ որևէ նշում առկա չէ, ինչը հնարավորություն չի տալիս գնահատելու 3-րդ և 4-րդ կետերի դրույթների անհրաժեշտությունն ու հիմնավորվածությունը: 
Ելնելով վերոգրյալից՝ նախագծի ընդունման հիմնավորումը չի համապատասխանում «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի պահանջներին, որոնց համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
Նախագծի 3-րդ և 4-րդ կետերի առումով անհրաժեշտ է հաշվի առնել նաև հետևյալ իրավակարգավորումները.
Հայաստանի Հանրապետության Սահմանադրության 73-րդ հոդվածի 1-ին և 2-րդ մասերի համաձայն՝
«1. Անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:
2. Անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:»:
«Նորմատիվ իրավական ակտերի մասին» օրենքի 13-րդ հոդվածի 6-րդ մասի համաձայն՝ «Նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են`
1) նորմատիվ իրավական ակտը կամ դրա այն մասերը, որոնց տրվում է հետադարձ ուժ.
2) հետադարձ ուժ տալու իրավակարգավորումների (ժամկետների, պայմանների, անձանց շրջանակի) համար անհրաժեշտ համապատասխան նորմեր:»:
Հաշվի առնելով վերոգրյալը՝ Նախագծի 3-րդ և 4-րդ կետերի դրույթներին հետադարձ ուժ կարող է տրվել միայն անձի իրավական վիճակը բարելավող դրույթներ պարունակելու դեպքում: 

	Ընդունվել է:

	3.	Նախագծում առաջարկում ենք շտկել նաև հետևյալ տեխնիկական բնույթի թերությունները.
1)	1-ին կետի 4-րդ ենթակետում «3.1-րդ» բառերը փոխարինել «3.1-ին» բառերով, իսկ Որոշման նոր խմբագրությամբ շարադրվող 3.1-ին կետում նշել կետի համարը՝ «3.1.»,
2)	Նախագծի 3-րդ և 4-րդ կետերում «Սույն որոշմամբ նոր խմբագրությամբ շարադրվող 8-րդ հավելվածի» բառերը փոխարինել «Սույն որոշման հավելվածի» բառերով: 


	Ընդունվել է:



ՀՀ ներքին գործերի նախարարություն
